
djikaloe kau kena ditangkep kau nanti digantoeng,“

„Itoe betoel,“ Kata Grimaud.

Ia lantes moelai toeroen di itoe tangga soetra, sedeng hertog awasin padanja dengen kwatir; koetika Grimaud toeroen kira kira soeda tiga
prapat djaoenja itoe tangga poetoes dan Grimaud djato di soengi. Hertog bertreak sebab kaget, tapi Grimaud tiada berkata satoe ape, tapi toch
ia moesti dapet loeka kerna ia tinggal diam sadja di mana ia soeda dijato,

Satoe antara orang orang jang menoenggoe di sebrang lantes toeroen di soongi iket Grimaud poenja poendak dengen sapotong tambang jang lantes di tarik dari sebrang.

„Toeroen, Monseigneur,“ kata itoe orang jang ada dipinggir, „kau tjoema perloe lompat limablas kaki tingginja dan roempoetnja di sini ada tebal.“

Hertog moelai toeroen tapi lantaran itoe tangga soeda poetoes djadi lebi soess, dengen: plahan ia toeroen dengen pegang itoe tangga sebagi satoe penahan, tapi sebab ia ada saorang jang sabar dan gaga, lima minuut kamoedian ia soeda ada di oedjoeng dari itoe tangga, tiada lama poela ia lepas itoe tangga dan djato berdiri. di Toempoet dengen tiada koerang satoe apa.

Dengen plahan ia merajap Ka pinggir soengi, di mana Rochefort soeda menoenggoe padanja, itoe doea toean toean jang laen ia tiada kenal,
sedeng Grimaud sceda di'iket di atas koeda. 

„Toean toean,“ kata hertog de Beaufort; „nanti blakangan sadja akoe mengoetjap trima Kasi; sekarang kita tiada boleh bikin ilang tempo; lekas brangkat. Siapa jang soeka. pade akoe boleh toeroet !

